1 Timoteo 1:1 i 1 Timoteo 1:4

Matxoelacarta, Pablo lelpox,
Timoteoliajwa

Pablo lelpox carta Timoteoliajwa

1 Xan Pablo, Jesucristo pej-apOstolan, japon
pejwuajan jiw naewwsajnaliajwan.  Dios, jiw
bu'weyaxaelpon, japon xan namakafit Jesucristo

pej-apostolliajwan. Wajpaklon Jesucristo,
xatis wuajnawechpon pasliajwasik, japonbej
namakafit pej-apoOstolliajwan. 2 Timoteo,

ampox carta lelx xamliajwa. Xam, me-ama
taxulnam, naknaexasitam xot Jesus pejwuajan,
naewusajnax wat.  Samata, xan waj-ax Dios
kawuajnax, wajpaklon Jesucristobej, xam
kajachawaesliajwapi, xam beltaeliajwabejpi.
Dios kawwuajnaxbej xam chiekal dukaliajwam
Diosliajwa, Jesusliajwabej, jiwliajwabe;j.

Pablo to'apox Timoteo, japon buxfiasliajwa
asawuajan naewuajanpi
3 Macedonia twajnu poxadax wut, Xam

to'ax namanaliajwam FEfeso paklowaxxot
japi jiw chiekal naewwajnaliajwam. Xan
nejxasinkax xam jaxot namanaliajwam asew
jiw buxfiasliajwam, japi naewuajanpi asawuajan
Jests pejwuajanliajwa. 4 Japi jiw naewuajanbej
asawuajan, pajut faekwwuajan.  Chapaeibejpi
puexa pejwuajnapijiw ispoxan. Japawuajan
pachaema-el japiliajwa. Japawwsajanliajwa jiw
nakaewa najum-aech wut, asbuan jummch nakaewa

nabunloti. Samata, jiw kaes Dios xanaboeja-el
naexasisliajwapi Jesus pejwuajan.

> Samata, xam to'ax japi jiw buxfiasliajwam.
Dios nejxasink xatis naewuajnaliajwas, nakaewa
nanejxasinkaliajwasbe;j. Samata, nakaewa
nanejxasinkas wut, isaxaes pachaempoxan
nakaewaliajwa. Dios chiekal xanaboejaxaesbe;.
Nejchaxoelaxisal isliajwas pachaema-elpoxan.
6 Asew japixot nakaewa nanejxasinkpox
nakofapi. = Amwutjel japi jiw asbwan jumch
nakaewa najum-aechful pachaema-elpoxan.
7 Japi naewwsajan wut Moisés chajia lelpox,
nejxasink asew jiw jumchiliajwas japiliajwa:
“Ampi jiw chiekal naewwsajan Moisés chajia
lelpox” —chiliajwas.  Japi, me-ama chiekal
matabija wut, ja-aechi. Pe japi jiw pajut chiekal
matabija-el Moisés chajia lelpox.

8 Xatis matabijas, Moisés chajia lelpox pachaem
japox jiw naewwuajnaliajwas. Pe jiw chiekal
pajut matabijaxael, ma-aech xot Moisés japox
lel. 9 Xatis wajut matabijaxaes ampox. Paklochow
lel wut tato'alpox, japi japox lela-el fiasliajwa
jiw, ispi pachaempoxan. Japilax japox lel jiw
fiasliajwa, babijaxan is wut, kastikaliajwabejpi.
Japox lelbejpi kastikaliajwa jiw, sitae-elpi
Dios, naexasis-elpibej Dios. Japox lelbejpi
kastikaliajwa paxjiw bapi, penjiwbej, asew
jiwbej. 10 Japox lelbejpi fiasliajwa poejiw
bu'moejsasamata asew watho', watho'bej
asew poejiw bu'moejsasamata. Japox lelbejpi
fiasliajwa nakaepoejwa nabu'moejsasamata,
watho'bej nakaewatho'a nabu'moejsasamata.

Japox lelbejpi fiasliajwa asew jiw mowasamata
asatuajnuchanlel, japi jiw esclavos nadofaliajwa.
Japox lelbejpi fiasliajwa jiw kichachajbasamata.
Japox lelbejpi fiasliajwa, jiw jumduw wut
japox is-elasamata. Japox lelbejpi fiasliajwa
naexasislasamata diachwuajnakolaxwuajan.
11 Jesus pejwuajan, chimiawsajanxot, jum-
aech japox diachwuajnakolaxwuajan, Dios
nabuxto'apox naewwuajnaliajwan. Dios, japon
xabich pachaem.

Pablo gracias-aechpox Jesucristoliajwa, Jesu-
cristo kawuajan wuaton

12 Wajpaklon Jesucristo chiekal matabijt,
japon nato'apox isaxaelenpox. Samata, japon
pajut nakajachawaesful, asew jiw naewuajnax
wuat japon pejwuajan. Samata, gracias-an
Jesucristoliajwa, Jesucristo kawwuajnax wut.
13 Majt naexasis-enil wutfuk Jesus pejwuajan,
xan jum-ansfulax babejjamechan Jesusligjwa.
Chakifolxbej naexasiti Jesus pejwuajan. Japox isx
wut, Dios nakiowa nabeltaen. Japox isfulax wut,
xan tajut chiekal matabijs-enil, babijax isfulax
wut, naexasis-enil wutfuk Jesus. 14 Wajpaklon
Jesucristo xan xabich nakajachawaet. Samata,
japon naexasitx kaes xanaboejsliajwan. Do
jawut, japon nakajachawaetbe] asew jiw
nejxasinkaliajwan.

15 Ampox diachwuajnakolax. Samata, puexa
jiw chiekal naexasisaxael. Jesucristo fuloek
ampathatasik jiw, babijaxan ispi, bu'weliajwa.
Xan kaes babijaxan isx. Me-ama puexa asew
jiw, xan jachi-enil. 16 Xan japoxan isx wut, Dios

nakiowa nabeltaen. Ja-aech wut, puexa jiw
chiekal matabija Jesucristo xabich piach palala-
elpox xanliajwa. Japon kamta xan nakastika-
el, naexasisfula-enil wuat. Samata, jiw pajut
chiekal matabijaxael, xabich wuti babijaxan
ispoxan, Dios nakiowa beltaeyaxaesi, me-ama
xan Dios nabeltaen. Japi jiw Dios beltaens wut,
duilaxael pomatkoicha Diosxotse. 17 Samata,
pomatkoicha jumchiyaxaes Diosliajwa: “Xam
xabich pachaemam” —chiyaxaes. Dios, kaen
paklon puexa jiwliajwa, pomatkoichaliajwabe;j.
Pomatkoicha dukpon. Chinax kaen aton taeyaxil
Dios. Japon Dios chiekal kaekolan. Japon
jachiyaxael pomatkoicha.

18 Xam Timoteo, taxulan wut, ja-am. Samata,
jisde Xan to'axpox asew jiw naewwajnaliajwam
Dios pejjamechan! Japoxliajwa asew jiw,
naexasiti Jesus pejwuajan, majt jum-aechi
Xxam naewsajnaxaelampoxliajwa. Asew
jlw  naewsajnam wut Dios pejjamechan,
tampoelaxael. Ja-aech wut, jxam nakiowa
naewuajande! Me-ama soldawan nakiowa
naba, chachoel wut japonliajwa, jxamlap-is
ja-amde, Dios pejjamechan jiw naewuajnam
wut! 19 Japox isam wut, jDios xanaboejsfulde!
ilsfuldebej pachaempoxan, me-ama xam
matabijtam isfulaliajwam! Asew jiw matabija wut
pachaempoxan isliajwa, japoxan is-eli. Samata,
japi jiw kofa Dios xanaboejapoxan. 20 Japox ja-
aech Himeneo, Alejandro ssapich. Samata, jum-
aechi babejjamechan Diosliajwa. Japoxan japi
buxkofaliajwa, xan japi jiw woeyax Satanasxot,
wuxataeliajwapi jaxot wut.



1 Timoteo 2:1 \% 1 Timoteo 2:7

2

Jestus pejwuajan naexasiti Dios
kawwajnaxaelpox puexa asew jiwliajwa

1 Timoteo, xan xabich nejxasinkax naexasiti
Jesus pejwuajan Dios kawuajnaliajwa puexa
asew jiwliajwa. Japi jiw Dios kawuajan wut,
graciaschiyaxaelbejpi Diosliajwa, Dios puexa
jiw kajachawaetpoxliajwa. 2 Japi, naexasiti
Jesas pejwuajan, Dios kawuajnaxaelbejpi
Dios chiekal kajachawaesliajwas jiw tato'alpi,
nabistibej japiliajwa. Ja-aech wut, ajilaxael
nabeyax. Samata, xatis chiekal duilaxaes. Ja-
aech wut, xatisliajwa chiekal pachaemaxael
Dios naexasisfulaliajwas, = me-ama japon
nejxasink. 3 Pachaem, xatis Dios kawwuajnas
wut asew jiwliajwa. Dios, nakbu'wiapon,
nejchachaemilbej, japon kawuajnas wut
asew jiwliajwa. 4 Dios bhu'wesia puexa jiw.
Nejxasinkbejpon puexa jiw matabijaliajwa
Jesus pejwuajan, diachwuajnakolaxpox. > Dios
kaen. Do kaes asan Dios ajil, me-ama Dios,
jason. Jesucristobej kaen. Japonlap asamatkoi
jiw buflaeyaxael Dios poxase. 6 Cristo pajut
natapaei asajiw kimatamatlaliajwas puexa jiw
babijaxan ispoxan wemosliajwapon, Dios puexa
jiw bu'weliajwa. Japawsajan Dios naktapaei
matabijaliajwas, naewwuajnaliajwasbej asew
jiw ampamatkoiyan. 7 Samata, Dios xan
namakafit apostolliajwan, potwajnucha judios-
elpi naewwsajnaliajwan chimiawsajan, Jesus
pejwuajan. Xan jum-anpox, diach chiekal
wuajnakolax. Kichachajba-enil.

8 Xan nejxasinkax poejiw potuajnucha Dios
kawuajnaliajwa. Japi muaxxachoeyaxael, Dios
kawwuajan wuat. Japi poejiw, chiekal pachaempi,
me-ama Dios nejxasink. Palala-elpibej, asew
jiw suapich. Majt nalot wuat, asew jiw suapich,
chiekal chaemtpibejlis. 9 Xan nejxasinkaxbej
watho' naxoeliajwa, mado' ipachaem. Do
japoxantat watho' naxoeyaxael. Watho'
nachaemt wut, chiekal mathiayaxael. Xabich
duiyaxil oro, perlasbej. Watho' naxoeyaxilbej
yiafan, xabich ommaenkpi. 10 Jachiyaxil watho',
naexasiti Jesus pejwsuajan. Japi watho'lax isaxael
pachaempoxan asew jiw Kkajachawaesliajwa.
Ja-aech wut, asew jiw sitaeyaxaesi. Japi
watho'liajwa jumchiyaxaesbej: “Japi watho'
xabich pachaem” —chiyaxaesi. 11 Poejiw Dios
pejjamechan naewwuajan wut, watho' boejlach
chalakaxael chiekal naewesliajwa. Ja-aech wut,
asew jiw nejchaxoelaxael japi watho'liajwa:
“Japi watho' diachwuajnakolax chiekal sitaen,
asew jiw naewwuajan wut Dios pejjamechan” —
chiyaxael jiw, nejchaxoels wut japi watho'liajwa.
12 Xan tapae-enil watho' naewuajnaliajwa Dios
pejjamechan, jiw natameja wuat.  Watho'lax
chiekal boejlach chalakaxael naewesliajwa
Dios pejjamechan. Watho' tato'laxil poejiw.
13 Dios matxoela is Adan. Do jawux, Adan
pijow ispon. Samata, watho' tato'laxil poejiw.
14 Adan naekichachajba-esal Satanas. Eva
naekichachajbas Satanas. Samata, japow
naexasis-el Dios. 15 Watho', paxipi, chiekal
isful wut puexa Dios tato'laspoxan paxi chiekal
ti'sliajwa, ja-aech wut, Dios bu'weyaxaes japi

watho'. Japi watho'bej chiekal naexasisaxael
Jesus pejwuajan. Asew jiw nejxasinkaxaelbejpi.
Chiekal duilaxaelbejpi, me-ama Dios nejxasink.

3

Masi poejiw makanosaxaespox ancianosliajwa,
japi chiekal tato'laliajwa Jesus pejwuajan naexasiti

1 Ampox diach chiekal wuajnakolax. Kaen
ancianosia wut naexasiti Jesus pejwsaajan
tato'laliajwa, japox bichax xabich pachaem.
2 Makafisaxaespon ancianoliajwa, japon
aton chiekal pachaempon asew jiwliajwa,
japonaxaellape. Japonbej puexa jiw jumtispon:
“Ampon aton babijax is-el” —tispon. Japonbej
kaeow pijow. Japonbej chiekal natataeful
pajutliajwa isasamata pachaema-elpoxan asew
jiwliajwa. Japonbej asew jiw sitaenspon.
Japonbej chiekal asew jiw bu'kula, pejbatat
jiw pat wut.  Japonbej chiekal xajup asew
jiw naewuajnaliajwa. 3 Japonbej saxa fe-el
saxsliajwas. Japonbej nabeyax nejxasinka-el.
Japonbej nejxasinka-el nalosax, asew jiw suapich.
Japonbej nejxasinka-el xabich plata kanaliajwa.
4Japonbej chiekal tato'alpon pejbapijiw. Japonbe;j
paxi to'a wut, chiekal owtis. Japonbej chiekal
sitaens paxi. 5 Kaen aton chiekal tato'la-el wut
pejbapijiw, ja-aech wut, japon chiekal tato'laxilbej
naexasiti Jesus pejwuajan. 6 Jesus pejwuajan
jelnaexasitpon, japon aton chiekal pachaema-
elfuk ancianoliajwa. Japon aton makafich wut
ancianoliajwa, nejchaxoelaxaelon: “Xan kaes

pejme pachaeman. Me-ama asew jiw, jachi-
enil” —chiyaxaelon, nejchaxoel wut. Japox
nejchaxoel wut, japon aton Dios kastikaxaes.
Me-ama Dios kastika wut Satanas, jachixaesbej
japon aton. 7 Makafisaxaespon ancianoliajwa,
japon chiekal sitaeyaxaes asew jiw, naexasis-eli
Jesus pejwuajan. Ja-aech wut, asew jiw japon aton
wuljumchiyaxisal. Satandsbej xajupaxil japon
anciano naewsajanpox wetoesliajwaspon.

Masi poejiw makanosaxaespox didconosliajwa,
japi kajachawaesliajwa ancianos

8 Makanosaxaespi didconosliajwa, japibej puexa
jiw chiekal sitaenspilis. Japibej kichachajba-
el. Japibej saxa fe-el saxsliajwas. Japibej
nejchaxoela-el isliajwa babijaxan xabich
plata kanaliajwa. 9 Japibej babijax is-el,
chiekal naexasit xoti diachwuajnakolaxpox,
Cristo pejwuajan. Japi nejchaxoel wut Jesus
pejwsaajanliajwa, nejchaxoela-el: “Ampawwuajan
diachwuajnakolaxa-el” —chi-eli, nejchaxoel
wut. 10 Makanosaxaespi didconosliajwa, japi
matxoela xapaejaxaes naexasiti Jesus pejwuajan,
matabijaliajwa japi pachaem wut. Japi
pachaem wut, makanosaxaes didconosliajwa.
11 Makanosaxaespi didconosliajwa, japi pejwatho’
chiekal sitaeyaxaespi asew jiw. Japi watho'bej
buxwuajanmaenkaxilpi asew jiwliajwa.
Japi watho'bej pajut chiekal natataefulpi,
asax isasamata, pachaema-elpox. 12 Poejiw
makanosaxaespi didconosliajwa, japi kaenanula
pijowaxaelpi. Japibej chiekal matabijapi
paxi tato'laliajwa, pejbachanpijiwbej. 13 Japi

didconosbichax chiekal isful wut, puexa jiw chiekal
sitaeyaxaesi. Ja-aech wut, didconos buxdalaxil
pajut chapaeliajwapi puexa jiw naexasitpox
Jesucristo pejwuajan.

Pablo lelpox naewuajnaliajwapon Timoteo di-
achwuajnakolaxpox Jesucristoliajwa

14 Timoteo, xan ampox carta lelx wut, ne-
jchaxoelx: “Asamatkoi chalechkal pasaxaechan

Ffeso paklowaxxot Timoteo taeliajwan” —an,

nejchaxoelax wut. 15 Pe nakiowa, xan piach

kijlax wut pasliajwan xamxot, ampox carta
xaljowam wut, Xam matabijsaxaelam, naexasiti

Jesus pejwuajan machiyaxael, duil wut. Japi jiw,

Dios pomatkoichapon pejjiwpi. Samata, japi jiw

naewuajnaxael asew jiw Jesus pejwuajan. Japibej

buxfiasaxael, asew jiw naewuajan wut asawuajan,

Jesus pejwuajana-el wut. 16 Jesus pejwuajan

diach chiekal waajnakolax xabich pachaem, xatis

naexasichpox. Dios nakkajachawaet japawuajan
jummatabijaliajwas. Jiw himnotat jajuw wut,
jum-aechi:

“Cristo nalaelt ampathatat. Do jawux, Cristo
tup wut cruztat, tres matkoi wut, Dios
mat-ech wutbejpon, pejme dukon, jiw pa-
jut matabijaliajwa Cristo Dios paxulanpon.
Jawux japon bu'fos Dios athuse, Dios pox-
ase. Jawut angeles taenpi Cristo. Do jawux,
Cristo pejnachala naewuajan xabich asew
jiw, asatuajnuchanpijiw, Cristo pejwuajan.
Samata, japi xanaboeja Cristo” —aech jiw,
jajuw wat himno.



1 Timoteo 4:1 X 1 Timoteo 4:6

4

Asew jiw kofaxaelpox Jesus pejwuajan naexasit-
poxliajwa

1 Espiritu Santo nakjum-aech xatis chiekal
matabijaliajwas ampox. That toepax mox
pawuajna wut, naexasitpixot Jesus pejwuajan,
asew jiw kofaxael, japi jiw naekichachajbaxaes
Xot. Japi asew jiw naewuajnaspox naexasisaxaeli.

Japanaewuajnax, Satands  pejnaewuajnax.
2 Japi naexasisaxael naekichachajbapijiw
naewuajanpoxan. Japawuajan, me-ama

diachwuajnakolax wut,  wejachiyaxaesipox.
Naekichachajbapijiw asew jiw naewsajan
wut, padalaxili. Samata, chiekal nejmach
naewuajnaxaeli. 34 Japi naekichachajbapijiw
naewuajan wut, japi asbwan jumch jiw
fiasaxael nakjiyasamata. Kaechafiasaxaelbejpi
asanaxaeyaxan, nejmachnaxaeyaxan  jiw
Xaesamata. Pe xatis, Jesus pejwuajan
naexasichpis, chiekal matabijas. Xatis Diosliajwa
graciastis wut, puexa Dios ispoxan pachaem
xaeliajwas. Kaen aton jumchiyaxil: “Ampox xaelx
waut, pachaemaxil Diosliajwa” —chiyaxilon. Dios
ispoxan xaes wut, graciaschiyaxaes Diosliajwa.
5 Dios pejjamechan, chajia lelspox, jum-aech
wut, jum-aechox: “Puexa nejmachnaxaeyaxan
pachaem xatis xaeliajwas” —aechox. Samata,
Diosliajwa graciastis wut, japoxan pachaem xatis
xaeliajwas.

Pablo naewwajanpox Timoteo
6 Xam chiekal naewuajnam wut naexasiti Jesus
pejwuajan xXan jum-anpoxan, ja-am wat, Xam

pachaemaxaelam Jesucristo tanbichliajwam.
Xam kaes Dios xanaboejsliajwam, chiekal
naexasisaxaelam chajia xan jum-anpoxan, xam
naewsuajnax wut.

7 iNabej naexasis jiw pajut faekwuajan,
japi naewwsajan wut japox! Japawuajan
pachaema-el, Dios pejjamechana-el xot. {Xam
chiekal matabijtam naexasisliajwam Dios jum-
aechpoxan! 8 Najaesax pachaem wajbu'anliajwa.
Pe Lkaes pejme pachaem xatisliajwa Dios
xanaboejaspox. Samata, xatis laelpas wut, Dios
nakkajachawaesaxael. Baxael, tups wutbej, Dios
nakkajachawaesaxael duilaliajwas japonxotse.
9 Ampoxlap diachwuajnakolax. Samata, xatis
puexa chiekal naexasisaxaes. 10 Samatabej, xatis
xabich nabistas Dios pijax bichax. Jatis Dios,
pomatkoicha dukpon, xanaboejas xot. Dios puexa
jiw bu'weyaxael, naexasiti Jesus pejwuajan.

11 iXan lelxpoxan xam jiw naewsajande! {Jiw
tato'aldebej ampoxan chiekal naexasisliajwapi!
12 Diachwuajnakolax xam chiekal patina-emil.
Pe nakiowa, xXam naewuajnam wut, jnabej
tapae' jiw naewuajnampoxan naexasislasamata,
chiekal patina-emil xot! Jesus pejwuajan
naexasitixotam wut, jchiekal dukde xam japi jiw
nakxataeliajwa! jJiw naewuajnam wutbej, chiekal
chamoeyaxtat naewuajande! iNejxasinkdebej
asew jiw! iDios chiekal xanaboejsfuldebej xam
kajachawaesliajwapon! iNabej isbej babijaxan!
13 Xan pas-enil wutfuk xamxot, naexasiti Jesus
pejwuajan suwapich, natamejlam wut, Dios
pejjamechan, chajia lelspox, chanaexaljoem!
Do jawut, ichiekal chanaekabuanimbej

japoxanliajwa jiw nejchachaemlaliajwa,
Dios kaes xanaboejaliajwabejpi! 14 j1sfulde
Dios xam tato'alpoxan! Ja-am wut, Dios
kajachawaesfulaxael. Nejchaxoelam wutbej,
inejchaxoelde ancianos majt ki-owapoxliajwa
nejta'tat, Dios kawsajan wuti xamliajwa! Jawut
ancianos Dios to'as japi xam jumchiliajwa:
“Dios xam makafit japon tanbichliajwam” —
chiliajwapi.

15 jPuexa xan tato'laxpoxan chiekal isfulde! Ja-
am wut, puexa jiw xam taeyaxael chiekal dukam-
pox. 16 iNajut chiekal natataeflafulde babijax
isasamatam! Jiw naewsajnam wutbej Dios pe-
jjamechan, jnaewwajande, me-ama Dios nejxas-
ink! jNabej kofs Dios naexasitampox! Ja-am wut,
Dios xam bu'weyaxael. Xam naewetibej, Dios
bu'weyaxaesbej japi jiw.

S

Machiyaxaelpox Timoteo, duk wuton Jests
pejwwajan naexasitixot

1 Aton, pati'in, is wut pachaema-elpox, japon
fiatam wut, jnabej los! Naewwuajnam wut ispoxli-
ajwa, jchiekal naewuajande! Me-ama nej-ax jum-
am wut, jja-amde japon atonliajwa! Watho', pan-
siachow, naewuajnam wutbej, me-ama nakoew
naewuajnam wut, jja-amde! 2 wWatho', pakdiachow,
sitaem! Me-ama nej-en wut, jja-amde! jWatho', pan-
siachow, sitaembej! Me-ama nakoewkola wut, jja-
amde! iNabej bu'nejchaxoele' asax isax, japi watho'
suapich!

Amxot jwum-aechpox, watho', pamaljiw
naetupspi, japi naexasiti Jesus pejwuajan

3 iNaewuwajande naexasiti Jesus pejwuajan,
japi kajachawaesliajwa asew watho', pamaljiw
naetupspi, japi watho' pejjiw chiekal Kkijilpi
kajachawaesliajwas! 4 Watho', pamaljiw
naetupspi, paxi, pamojiwbej, pakdiachow
wut, ja-aech wut, nej kajachawaesas japi
watho'. Amwutjel, japi pakdiachow xot, jnej
tataefle' penjiw, pae'jiwbej! Ja-aech wut, Dios
nejchachaemlaxael japi jiwliajwa. > Watho',
pamaljiw naetupspi, diachwsuajnakolax pejjiw
chiekal Kkijilpi, japi watho' Dios =xanaboeja
kajachawaesfulaliajwas. Japi watho' buxkofa-
elbej Dios kawuajnaxpoxan matkoi, madoibej,
Dios kajachawaesfulaliajwas. ¢ Asew watho/,
pamaljiw  naetupspi, pajut  isasiapoxan,
pachaema-elpoxan, isful wut, ja-aech wut,
japi watho', me-ama patupa, jachiyaxaeli
Diosliajwa. 7 {Jesus pejwuajan naexasiti
to'im kajachawaesliajwapi watho', pamaljiw
naetupspi! Jesus pejwuajan naexasiti chiekal
kajachawaet wut japi watho', chinax kaen aton,
Jesus pejwuajan naexasis-elpon, wuljumchiyaxil
babejjamechan Jesus pejwuajan naexasitiliajwa.
8 Aton, Jesus pejwwuajan naexasitpon, japon
kajachawaes-el wut pejjiw, pejjiwkolabej, ja-aech
wut, asew jiw matabijaxaeson, japon aton koft
Jesus pejwuajan naexasitpox. Me-ama naexasis-
eli Jesus pejwuajan, jachiyaxil japon. Kaes pejme
chaemilaxaelon. Naexasis-elpi Jesus pejwuajan,
japi chiekal tataeful pejjiw.

9 Watho', pamaljiw naetupspi, japi kaes
sesenta waechanp1 waut, japi pejwulan lelaxaes
pelfutat, kajachawaesliajwas naexasiti Jesus
pejwuajan. Japi watho' pamaljiw naetups wut,
pejme poejiw nos-eli. 10 Japi watho' chiekal
matabijas asew jiw, majt is xoti pachaempoxan
asew jiwliajwa, pamaljiw naetupa-esal wuti. Japi
watho'bej majt paxi wat, chiekal tataeful. Japi
watho'bej chiekal bu'kula, asew jiw pat wut
japi pejbatat. Japi watho'bej majt twakkiatpi,
naexasiti Jesus pejwuajan pat wut japi pejbatat
chiekal bu'kulaliajwa. Japi watho'bej majt
kajachawaetbej asew jiw, nabijat wut. Isbejpi
puexa pachaempoxan asew jiwliajwa. Me-ama
japi watho', jasi watho'lap, kajachawaesaxaes
naexasiti Jesus pejwuajan.

11 jwatho', pamaljiw naetupspi, sesenta
waechana-elpifuk, japi  pejwualan  nabej
lele' pelfutat, naexasiti Jesus pejwuajan
kajachawaesliajwas! Japi watho' pejme nosaxael
wut poejiw, ja-aech wut, bej kofaxaelbejpi
Jesus pejbichax nabistpox. 12 Ja-aech wut, japi
watho' pejbu'wuajnaxael Diosliajwa, chiekal
is-el xoti jumduwpox, Dios tanbichaxaelpox.
13 Ja-aech wut, japi watho' asbuwan jumch
nansamsaxael  asabachan  mathunaliajwa.

Ja-aech  wutbej, japi  watho'  kiwecha
nadofaxael. Buxwuajanmaenkaxaelbejpi.
Buxxandadusaxaelbejpi. Japi watho'bej

jumchiyaxael asew jiwliajwa pachaema-elpoxan
jemchiliajwa asew jiw. 14 Samata, watho',
pamaljiw naetupspi, japi chiekal pakdlachowa-
el wutfuk, xan jum-an japi watho' pejme

nakjiyaliajwa. Ja-aech wut, paxi wulxaeli. Chiekal
tataeflaxaelbejpijiw pejbachanpijiw. Ja-aech wut,
wajdaelmajiw babejjamechan jumchiyaxisal japi
watho'liajwa. 15 Xan japox jum-an, asew watho',
pamaljiw naetupspi, kofa xoti Jesus pejwuajan
naexasitpox. Do jawux, asbuwan jumch islisi
Satanas tato'alpoxan.

16jwatho', naexasiti Jesus pejwuajan, japi watho'
kaenanula nej kajachawaes pejjiw, watho’, pa-
maljiw naetupspi! Japi japox isful wut, ja- “aech
wut, asew, naexasiti Jesis pejwuajan, xajupaxael
kajachawaesliajwa asew watho', pejjiw chiekal
kijilpi.

Jesus pejwuajan naexasiti, japi sitaeyaxaelpox
ancianos

17 Ancianos chiekal tataeful wut naexasiti
Jesus pejwuajan, ja-aech wut, jchiekal nej sitaes!
iAncianosbej chiekal nej mosas, pomatkoicha
naewsuajan wuti, chiekal chanaekabuana wutbejpi
jiw Dios pejjamechan! 18 Dios pejjamechan,
chajia lelspox, jum-aech wut, jum-aechox: “Woei
xanbistam wut trigo matbokkiyanaliajwa, jwoei
nabej kaechjoele' bozal trigo xaesamata!”
aechox. Jum-aechbejpox: “Kaen aton nabist wut
asanliajwa, jjapon nej mosas!” —aechox. Samata,
jancianos chiekal nej mosas, pomatkoicha chiekal
naewuajan wuti, chanaekabuana wutbejpi asew,
Jesus pejwuajan naexasiti!

19 Asan aton xam jum-aech wut: “Xan taenx, an-
ciano babijax is wut” —aech wuton, jjapox kamta
nabej naexasisfuk! Pe kolenje, o, tres aton, japox

kaeyax chiekal jum-aech wut, ja-aech wut, jjapi
chiekal naexasi'e!

Pablo kaes lelpox, naewuwajnaxan Timoteolia-
jwa

20 Diachwuajnakolax ancianos babijaxan
isful wut, ifia'e puexa Jesus pejwuajan naexasiti
pejwuajnalel!  jJapoxlap xamal ja-amde puexa
Jesus pejwuajan naexasiti pejlewlaliajwa, japibej
babijaxan isasamata!

21 paklon babijax is wut, o, paklona-elpon
wutbej, jjapi fia'e! Xam japox to'ax isliajwam.
Dios chiekal matabijt, Jesucristo suapich,
dngelesbej, xam to'axpox isliajwam. 22 Xam
Timoteo, ki-osasiam wut aton pejta'tat japon
aton makafisliajwam ancianoliajwa, japon
tato'laliajwa naexasiti Jesus pejwuajan, jxam majt
chiekal nejchaxoelde japon atonliajwa! Chiekal
matabijs-emilpon makafitam wut ancianoliajwa,
asamatkoi japon aton babijax is wut, ja-aech
wut, japl jiw xam waljumchiyaxael: “Timoteo
kaenejchaxoelax, japon aton swapich, japox
babijaxliajwa” —chiyaxael japi jiw xamliajwa.
Dukam wut, jchiekal najut tataefulde pomatkoicha
babijax isasamatam!

23 Asamatkoi xam nejpoklawoejt chalechkal
xabich jiwexaenk. Ja-aech wut, jnabej fe' minkal!
iCha-aeldoech tanialde vinomint!

24 Asew jiw babijaxan is wut, puexa jiw japoxan
chiekal matabija. Samata, japi tasalas. Pelax
asew jiw maliach babijaxan is wut, matabija-
esal. Pe baxael, japi tasalas wut, jawut puexa jiw
matabija japi babijaxan ispoxan. 25 Jiw tulaela

is wuatbej pachaempoxan, puexa jiw chiekal taen.
Asew jiw, tulaela is-el pachaempoxan. Pe japoxan
asamatkoi puexa jiw chiekal matabijaxael.

6

1 Jesus pejwuajan naexasiti, esclavos wut, japi
chiekal sitaeyaxael pejpaklochow. Ja-aech wut,
asew jiw wuljumchiyaxisal esclavosliajwa: “Japi
esclavos naexasitwuajan, chiekal pachaema-el”
—chiyaxil asew jiw. Japijiwbej jumchiyaxil babej-
jamechan Diosliajwa. 2 Japi esclavos nejchaxoe-
laxilbej: “Tajpaklon Jesus pejwuajan naexasit xot,
chiekal sitaeyaxinil” —chiyaxil esclavos, nejchax-
oel wut pejpaklochowliajwa. jJapi kaes chiekal nej
nabich pejpaklochowliajwal!

Jesus pejwuajan naexasiti, japi xanejchachaem-
laxaelpox pejew

3 Asew jiw naewuajan, asawuajan, wajpaklon
Jesucristo pejwsaajna-elpox. Japi naewwuajna-el
diachwuajnakolaxwuajan. Japi jiw naewsajna-
elbej asew jiw chiekal duilaliajwa, me-ama Dios
nejxasink. 4 Japi jiw, asawuajan naewuajanpi,
nejchaxoeli: “Xatis puexa matabijas. Me-
ama asew jiw, jachi-esal” —aechi, nejchaxoel
wut. Pe japi pajut chiekal matabija-el asew
jlw naewwajnaspox. Japi nejxasink wuajan

nabunlosliajwa, pachaema-elpox. Nakaewa
nusasiowlamaenkbejpi. Nakaewa najum-
aechmaenkbejpi babejjamechan. Chiekal

nakaewa naxanaboeja-elbejpi. > Nabuxkofa-
elbejpi nabunlosax, pejnejchaxoelaxan chaemil
xot. Matabija-elbejpi diachwuajnakolaxpox.

Kaenanula asbuwan jumch nejchaxoel: “Xan
naewsuajnax wuat Dios pejjamechan, xabich plata
kanaxaelen” —aechi asbuwan jumch, nejchaxoel
wut. 6 Xatis, Jesus pejwuajan naexasichpis,
Diosliajwa, me-ama kimaenkas wut, jatis,
xanejchachaemlas wuat Dios nakchaxduwpoxan.
7 Ampathatat nalaelas wut, chiekal masox
nalaelas. Asamatkoi tups wutbej, kaeyax
xalaeyaxisal, ampathatpijax. 8 Samata,
ampathatat xatis naxaeyaxan wut xaeliajwas,
naxoe wutbej naxoeliajwas, japoxanliajwa
xanejchachaemlaxaes. 9 Pelax kimaenkasiapi,
japiliajwa tampoela-el naekichachajbaliajwas
japi babijaxan isliajwa. Samata, japi babijaxan is
kimaenkaliajwa. Ja-aech wut, kofaxili babijaxan
isfulpoxan. Samata, baxael, xabich babijaxan is
xot, nabijasaxaeli. Napelsaxaelbejpi Diosliajwa.
Me-ama choef muthadik natacholika, jachiyaxael
japikimaenkasiapi. Japamuthxotdik japi weyaxil.
Tup wut, chiekal toepaxaeli. 10 Jiw xabich
kimaenkasia wut, babijaxan is plata kanaliajwa.
Ja-aech wut, kofapi Dios naexasitpox. Samata,
amwutjel japi jiw pajut ispoxantat xabich nabijat.

Pablo Timoteo naewwajanpox Dios kaes xan-
aboejsliajwapon

11 Timoteo, xam nabistamponam Diosliajwa,
nejchaxoelam  wut, inabej  nejchaxoele’
kimaenkaliajwam! Me-ama asew jiw nejchaxoel
kimaenkaliajwa, ixam nabej ja-aeche'!l jIsfulde
pachaempoxan! Dukam wut, jchiekal dukde,
me-ama Dios nejxasink! iDios xanaboejde xam
kajachawaesliajwa!  jNejxasinkdebej asew jiw,

naexasiti Jesus pejwuajan! Nabijatam wutbej,
inabej kofs Dios naexasitampox! Nejchaxoelam
wut, inabej nejchaxoele: “Xan Lkaes pejme
pachaeman. Me-ama asew jiw, jachi-enil” —
nabej aeche’, nejchaxoelam wut! 12 jXam chiekal

naexasisfulde Dios! Me-ama kaen aton xabich
najaet puexa pejpamamaxtat premio kanaliajwa,

jxambej ja-amde, dukam wut! jChiekal dukde,
me-ama Dios nejxasink! Ja-am wut, asamatkoi,
dukaxaelam pomatkoicha Diosxotse. Japoxliajwa
Dios xam chajia makafit. Asew jiw xam bautisa
wut, jawut xabich jiw pejwuajnalel xam jum-am:
“Xan pomatkoicha chiekal naexasisfulaxaelen
Jesus pejwuajan” —am xam jiw pejwuajnalel.
13 Amwutjel lelx xam to'aliajwan isaxaelampox.
Japox lelx wut, Dios matabijt. Japon pijaxtat
puexa xatis chiekal duilafulas. Jesucristobej
matabijt xan lelxpox xamliajwa. Jesus nuk wut
Poncio Pilato pejwuajnalel, jawut jum-aechon
diachwuajnakolaxpox pajutliajwa. 14 Xan jum-
an xam puexa chiekal naexasisliajwam xan
lelxpoxan. jChiekal naexasisfulde puexa xan
jem-anpoxan, asew jiw xam wauljumchisamata:
“Ampon aton chiekal naexasis-el Dios”

chisamata asew jiw xamliajwa! jXan jum-anpoxan
naexasisfulde, hasta wajpaklon Jesucristo pejme
fuloek wut! 15 Pat wuat Dios markpox, matkoi,
Jesucristo pejme pasaxoek. Dios, kaen, japon
paklokolan puexa jiw tato'laliajwa. Japonbej
xabich pachaem. Ampathatpijiwtato'alpi, puexa
japibej Dios tato'laxaesi. 16 Dios, kaen, japon
tupaxil. Dios dukxotse xabich itliak. Chinax kaen
aton jaxotse pasaxil, tupa-el wutfuk ampathatat.

Chinax kaen aton taeyaxilbej Dios. Pomatkoicha
puexa jiw jumchiyaxael: “Dios, xam xabich
pachaemam” —chiyaxael jiw pomatkoicha.
iDiachwuajnakolax japox jachiyaxael!

17 iNaewuajande kimaenkpi, japi nejchaxoe-
lasamata: “Xan xabich tejew. Samata, kaes
pejme xan pachaeman. Me-ama asew jiw,
jachi-enil” —chisamatapi, nejchaxoel wut!
Kimaeyax chalechkal toepaxael. Samata,
ixam naewuajande kimaenkpi japi pejew
xanaboejasamata! iJapi naewwajande Dios
xanaboejaliajwapi, japon tataeflaliajwas! Dios
puexa xatis nakwewe'ppoxan nakchaxduw
chiekal duilaliajwas. 18 jKimaenkpi to'im, japi
jiw kajachawaesliajwa! 19Ja-aech wut, kimaenkpi
Dios chaxduiyaxaes kaes pejme ommaenkpoxan
japonxotse. Japoxan pomatkoichaliajwa. Ja-
aech wut, japi kimaenkpi pomatkoicha duilaxael
Diosxotse.

Pablo lelpox ampacarta taxdukanaewwajnax
Timoteoliajwa

20 Timoteo, jchiekal jiw naewuajande Dios pej-
jamechan, me-ama Dios xam to'a! jNabej naewes
asew jiw pajut faekwuajan! Japawwajan Diosli-
ajwa pachaema-el. Japi pajutliajwa najum-aech
asew jiw jumtaeliajwas: “Xan kaes pejme matabi-
jtax. Me-ama asew jiw, jachi-enil” —na-aechi pa-
jutliajwa. Jasi jiw naewuajan wut, jnabej naewes,
japox wuajan diachwuajnakolaxa-el xot! 21 Asew
jiwlax japox wuajan naexasit, naewuajnas wut.
Samata, amwutjel kofalisi Jesus pejwuajan naexa-
sitpox.

Xan Dios kawuajnax Xam ka-
jachawaesfulaliajwapon, asew naexasitpilia-

jwabej Jests pejwuajan, Efeso paklowaxpijiw.

